
Høyring - Eigedomsskatt på arbeidsmaskiner m.m. i verk og bruk 
 
 
Prenta vedlegg: 
Høyringsbrev – eigedomsskatt på arbeidsmaskiner m.m. i verk og bruk 
Høyringsnotat – eigedomsskatt på arbeidsmaskiner m.m. i verk og bruk 
Høyringssvar frå KS til Finansdepartementet, datert 21.08.2015 
 
Aktuelle lover, forskrifter, avtalar m.m.: 
Lov om eigedomsskatt til kommunane av 6. juni 1975 med endringar 
 
Kva saka gjeld: 
Finansdepartementet har sendt ut på høyring forslag om endring av reglane om eigedomsskatt 
på arbeidsmaskiner m.m. i verk og bruk. Høyringsfristen er sett til 18.09.2015.  
 
Saksutgreiing: 
Forslaget i høyringa har to hovudpunkt: 
• Alternativ 1: Produksjonsutstyr og –installasjonar skal ikkje kunne ileggast eigedomsskatt, 

berre sjølve bygninga og installasjonar som er knytt til byggfunksjonen.  I dette 
alternativet vil gruppa Verk og bruk framleis bestå, adskilt frå anna næringseigedom. 

• Alternativ 2: Som alternativ 1, men i tillegg at gruppa Verk og bruk blir fjerna som eigen 
kategori i lova, med den følgje at slike anlegg skal skattleggast som vanleg 
næringseigedom/-bygg.   

 
Begge alternativa vil m.a. føre til at det ikkje lenger vil vere anledning til å innføre 
eigedomsskatt på kraftliner, trafostasjonar, fordelinganlegg, teleliner, telestasjonar, master 
osv. 



 
Vasskraftanlegg inngår ikkje i dette forslaget til endring, og vil framleis kunne ileggast 
eigedomskatt.   
 
Økonomiske konsekvensar: 
Eid kommune har store utfordringar med å balansere økonomiplanen for perioden 2016-2019.  
Rådmann signaliserte difor til kommunestyret i juni i år at innføring av eigedomskatt på verk 
og bruk og anna næringseigedom er eit tiltak som må vurderast for å auke kommunen sine 
inntekter.   
 
I Eid kommune er det ikkje så mange bygg som vil kome under regelverket for verk og bruk, 
og difor vil det vere av mindre betydning om produksjonsutstyret inne i slike bygg skal kunne 
ileggast eigedomsskatt eller ikkje.  Bygget vil uansett kunne skattleggast. 
 
Derimot vil Eid kommune miste eit større potensiale i framtidig eigedomskatt ved at 
kraftliner, teleliner, fordelingsstasjonar, større tele- og datainstallasjonar, m.m. ikkje lenger 
skal kunne skattleggast. Innafor disse gruppene ligg det truleg eit potensiale til ei årleg 
skatteinntekt på om lag kr 1,0 mill. 
 
Vi veit vidare at det er eit fåtal av kommunane i Noreg som mottek storparten av 
skatteinntektene frå anlegg for ilandføring av olje/gass og frå større industriar der hovuddelen 
av eigedomsskatten kjem frå produksjonsutstyr og -installasjonar og ikkje frå bygning (t.d. 
smelteverk).  Det står ingen ting i høyringa om dette kan vere starten på ei omlegging, der 
staten på sikt vil styre at slike inntekter skal få ei meir utjamning mellom kommunane samla 
sett. 
 
Vurdering: 
Mulegheita til å kunne skrive ut eigedomsskatt på m.a. kraftliner, kraftfordelingsanlegg, 
trafostasjonar og teleliner, er blant anna for å kompensere for at kommunen gjev frå seg areal 
og den ulempa slike anlegg kan påføre busetnad, naturområde og friluftsliv. Dersom denne 
mulegheita blir fjerna, så set kommunen igjen med berre ulempene.  Nettopp difor bør spesielt 
slike anlegg ikkje bli fritekne for eigedomsskatt. 
 
 
 
 

RÅDMANNEN SI TILRÅDING : 
 
1. Eid kommune støttar ikkje forslaget til endringar i regelverket for eigedomskatt, der 

produksjonsutstyr og –installasjonar ikkje lenger skal kunne ileggast eigedomskatt. 
2. Før ein eventuelt vurderer ei endring som føreslege i høyringa, så må det setjast ned eit 

lovutval, som på ein forsvarleg måte vurderer dei økonomiske konsekvensane av forslaga, 
så vel som alternative løysingar.  I eit lovutval må også kommunane sine interesser vere 
representert. 

 
 
 
 
03.09.2015 FORMANNSKAPET  
 
Framlegg frå Per Kjetil Stautland, H: 



Alternativ til pkt 1: Eid kommune meiner kraftliner, kraftfordelingsanlegg, trafostasjonar og 
teleliner framleis må reknast som fast eigedom og kunne ileggast eigedomsskatt. 
 
Det vart røysta alternativt over framlegga til pkt 1. Framlegget frå Stautland fekk 6 røyster, 
medan rådmannen sitt frmalegg fekk 3 røyster og fall. 
 
Pkt 2 vart vedteke samrøystes. 
 
 
F-157/15 VEDTAK , SOM INNSTILLING TIL KOMMUNESTYRET : 
 
1. Eid kommune meiner kraftliner, kraftfordelingsanlegg, trafostasjonar og teleliner framleis 

må reknast som fast eigedom og kunne ileggast eigedomsskatt.  
2. Før ein eventuelt vurderer ei endring som føreslege i høyringa, så må det setjast ned eit 

lovutval, som på ein forsvarleg måte vurderer dei økonomiske konsekvensane av forslaga, 
så vel som alternative løysingar.  I eit lovutval må også kommunane sine interesser vere 
representert. 

 
 
 

 
 
 
10.09.2015 KOMMUNESTYRET  
 
Framlegg frå Sigurd Reksnes (Sp) som alternativ til punkt 1: 

1. Eid kommune støttar ikkje forslaget til endringar i regelverket for eigedomskatt, der 
produksjonsutstyr og –installasjonar ikkje lenger skal kunne ileggast eigedomskatt. 

 
 
Det vart røysta alternativt over Formannskapet sitt punkt 1 og Sigurd Reksnes (Sp) sitt 
framlegg til punkt 1:  
Formannskapet si innstilling til punkt 1 vart vedteke, mot 9 røyster. 
 
Formannskapet si innstilling til punkt 2 vart samrøystes vedteke. 
 
 
 
KS-093/15 VEDTAK : 
 

1. Eid kommune meiner kraftliner, kraftfordelingsanlegg, trafostasjonar og teleliner 
framleis må reknast som fast eigedom og kunne ileggast eigedomsskatt.  

2. Før ein eventuelt vurderer ei endring som føreslege i høyringa, så må det setjast ned 
eit lovutval, som på ein forsvarleg måte vurderer dei økonomiske konsekvensane av 
forslaga, så vel som alternative løysingar.  I eit lovutval må også kommunane sine 
interesser vere representert. 

 

 
Åslaug Krogsæter 
-rådmann- 



 


